
 

 

Europako banku-partzuergoan sartu da, erabat araututako moneta egonkor bat jaulkitzeko 
eurotan 
 

Kutxabankek Europako stablecoin-sare bat sortzearen alde 
egin du, Qivalisen inbertituta  

 
Inbertsio estrategiko bat da, lerrokaturik dagoena aktibo digitalen arloan dituen gaitasunak 
garatzearekin eta MiCAk araututako zerbitzuak abiaraztearekin  
 

Aktibo digitalen unibertsoan sartuko du. Eta beste aplikazio batzuk ikusten ditu epe ertainera: 
mugaz haraindiko ordainketak, altxortegiaren kudeaketa eta finantza-tresna tokenizatuen eta 
beste balio digital batzuen likidazioa   

 
2026.05.20 Kutxabank Qivalis Europako banku-partzuergoan sartu da akziodun gisa, zeina 
stablecoinak jaulkitzeko sortua baita; hau da, eurotan izendatutako moneta egonkor bat, erabat 
arautua, MiCA erregulazioak ezarritakoari jarraikiz. Hori horrela, Europako ekosistema 
panaeuroparrarekin bat egin du —oraingoz, 15 herrialdetako 37 finantza-erakundek babestua—, 
zeina stablecoina eurotan posizionatzen ari baita, finantza digitaletarako erreferentzia global gisa.  
 
Qivalisek kateko ordainketa- eta likidazio-soluzio natibo bat eskaintzeko asmoa du, eurotan 
izendatuta, eta, ildo horretan, blockchain teknologiak Europako eta nazioarteko beste merkatu 
batzuetako enpresa eta kontsumitzaileei eskaintzen dizkien abantailak aprobetxatu nahi ditu. 
Partzuergoak aurreikusten du urtearen bigarren erdian merkaturatuko dituela bere zerbitzuak. 
 
Euroak EBko sistema monetarioan duen eginkizunean, erabakigarria izango da presentzia izatea 
likidazio-moneta nagusi gisa balio-fluxuek eta ekonomia digitalak zirkulatzen duten kanal globaletan. 
Testuinguru horretan, Qivalisek katean ordaintzeko eta likidatzeko soluzio bat eskainiko du, eskala 
handiko euroan oinarritua. Euro moneta fiduziarioarekin 1:1eko proportzioan babestuta egongo da, 
eta Nederlandsche Bankek (DNB) gainbegiratuta aritzea aurreikusten da. Haren ekarpena harago 
joango da; izan ere, diru digitalaren hurrengo belaunaldian integratuko ditu Europako printzipioak: 
datuak babestea, finantza-egonkortasuna eta erregulazio-zorroztasuna.  
 
Aktibo digitalen arloko gaitasunen garapenarekin lerrokatutako inbertsioa 
Kutxabankek Qivalisen egin duen inbertsioa lerrokaturik dago aktibo digitalen arloan dituen 
gaitasunak garatzearekin eta MiCAk araututako zerbitzuak abiaraztearekin.  
 
Lankidetzak ekosistemarekiko konektagarritasuna, merkatu-posizionamendua eta malgutasun 
estrategikoa emango dio bankuari, sortzen ari diren erabilera-kasu emergenteak abiarazteko gure 
ahalmenari bultzada emanez, bezeroek araututako finantza-zerbitzu digitaletan dituzten joerei eta 
beharrei erantzuteko eta aurrea hartzeko. 
 
Aktibo digitalak, mugaz haraindiko ordainketak, altxortegiaren kudeaketa eta finantza-tresna 
tokenizatuen eta beste balio digital batzuen likidazioa   
Qivalisek Europako erreferentziazko ordainketa eta likidazio digital arautuetarako estandar 
bihurtzeko potentziala du, bereziki finantza tokenizatuen eta hurrengo belaunaldiko finantza-
merkatuen azpiegituren testuinguruan. 
 
Epe laburrean, Kutxabankek stablecoin-a aktibo digitalen unibertsoan sartzea aurreikusten du, MiCA 
zerbitzuen babesean, hala nola aginduak jasotzea, transmititzea eta zaintzea. 
 



 

 

Epe ertainera, Kutxabankek beste erabilera-kasu posible batzuk identifikatzen ditu zenbait arlo 
estrategikotan, besteak beste, ordainketekin —bereziki mugaz gaindikoekin— lotutakoetan, 
enpresen altxortegia kudeatzeko aplikazioetan, tokenizatutako finantza-tresnen likidazio-geruzetan 
eta bestelako balio digital batzuetan. 
 
 
 
 
 
 
 
 
 
 
 
 

 

 

 

 

 

 

 

 

 

 

 

 

 


